
COV LUS QHIA RAU KEV UA DAIM 
NTAWV THOV KEV PAB 

SENIORCARE  
SENIORCARE APPLICATION INSTRUCTIONS 

Daim ntawv thov kev pab SeniorCare tsuas yog siv rau kev ua ntawv thov 
SeniorCare Lub Khoos Kas Pab Cov Tshuaj Uas Muaj Ntawv Sau Yuav 
(SeniorCare Prescription Drug Program) nkaus xwb. Daim ntawv thov kev 
pab no tsis yog siv rau kev ua ntawv thov lwm yam kev pab duav nqi kho 
mob los sis lwm cov kev pab nyiaj xoom qhaub. 

Yog koj xav tau kev pab ua daim ntawv thov kev pab no, hu rau SeniorCare 
Feem Pab Cuam Tswv Cuab ntawm 800-657-2038. Peb muaj TTY thiab kev 
pab txhais lus rau koj. Tsis tas li xwb, koj kuj tseem puav leej tuaj yeem hu 
rau lub chaw ua hauj lwm saib xyuas cov neeg laus hauv koj cheeb tsam los 
sis Aging and Disability Resource Center tau tib si. Mus saib 
FindMyADRC.org rau cov ntaub ntawv qhia paub ntau ntxiv.  

Koj yuav tuaj yeem kom ib tug neeg sawv cev uas tau txais kev tso cai ua 
ntawv thov rau koj tau. Txhawm rau xav xaiv ib tug neeg sawv cev uas tau 
txais kev tso cai, thov sau daim ntawv Teeb Tsa, Hloov Pauv, los sis Tshem 
Tawm Tus Neeg Sawv Cev Uas Tau Txais Kev Tso Cai: Daim foos rau leej 
neeg, F-10126A, los sis Teeb Tsa, Hloov Pauv, los sis Tshem Tawm Tus 
Neeg Sawv Cev Uas Tau Txais Kev Tso Cai: Daim foos rau lub chaw, F-
10126B, thiab muab xa nrog koj daim ntawv thov kev pab mus. Qhov no 
yuav pab kom koj tus neeg sawv cev uas tau txais kev tso cai tuaj yeem ua 
thiab kos npe rau daim ntawv thov kev pab rau koj tau. 

https://www.dhs.wisconsin.gov/library/collection/F-10126a
https://www.dhs.wisconsin.gov/library/collection/F-10126a
https://www.dhs.wisconsin.gov/library/collection/F-10126a
https://www.dhs.wisconsin.gov/library/collection/f-10126b
https://www.dhs.wisconsin.gov/library/collection/f-10126b
https://www.dhs.wisconsin.gov/library/collection/f-10126b

Txoj hau kev ua kom tiav daim ntawv thov 
kev pab 
• Muab luam tawm kom pom tseeb thiab siv kua mem xim xiav los 

sis xim dub nkaus xwb. Yog koj xav xaiv ib lo lus teb rau ib lo lus nug, 
ces kos X rau lub npov sab laug ntawm lo lus teb tsim nyog. 

• Ua kom tiav tag nrho txhua nqe hauv daim ntawv thov kev pab thiab xa 
qhov nqi teev npe nkag uas tsim nyog mus. Yog tias koj daim ntawv thov 
kev pab tsis txhij txhua los sis tsis raug, ces SeniorCare Tus Neeg Ua 
Hauj Lwm Hauv Feem Pab Cuam Qhua yuav tiv tauj koj kom muab cov 
ntaub ntawv qhia paub ntxiv. Qhov no yuav ua rau kev lis koj daim 
ntawv thov kev pab qeeb lig. 

• Muab cov ntaub ntawv qhia paub rau ntawm daim foos ua daim ntawv 
thov kev pab rau koj thiab koj tus txij nkawm (yog tias koj muaj tus txij 
nkawm uas nrog koj nyob). Tsis txhob muab cov ntaub ntawv qhia paub 
hais txog lwm tus neeg hauv koj tsev neeg. 

Cov ntaub ntawv qhia paub txog tus thov 
kev pab (nqe 1) 
Saib hauv qab no rau cov ntaub ntawv qhia paub ntxiv txog txoj hau kev 
teb tej nqwb nqi hauv nqe hais txog tus thov kev pab thiab cov ntaub ntawv 
qhia paub. 

Chaw Nyob 
Sau koj qhov chaw nyob vaj tse rau hauv thawj kab sau chaw nyob 
ntawm daim ntawv thov kev pab. Yog tias koj qhov chaw nyob pais xab 
nis txawv koj qhov chaw nyob vaj tse, ces sau koj qhov chaw nyob pais 
xab nis rau hauv kab sau chaw nyob thib ob hauv qab kab uas koj sau 
koj qhov chaw nyob vaj tse rau. 

Tus Social Security Number 
Sau Koj tus Social Security Number (SSN). Txoj cai lij choj tseev kom peb 
yuav tsum suav sau koj tus SSN thiab lwm cov ntaub ntawv uas tuaj 
yeem txheeb cim tus kheej tau (Wis. Stat. §§ 49.688 thiab 49.82(2)). 
Kev tsis muab cov ntaub ntawv qhia paub no yuav ua rau koj daim ntawv 
thov kev pab nyiaj xoom qhaub tsis tau txais kev pom zoo.  

Koj tus SSN thiab cov ntaub ntawv uas tuaj yeem txheeb cim tus kheej 
tau tsuas yuav muab siv rau kev tswj hwm lub khoos kas SeniorCare 
nkaus xwb. Koj tus SSN yuav pab kom tuaj yeem siv khoos phis tawj los 
tshuaj xyuas koj cov ntaub ntawv qhia paub nrog tsoom hwv lwm lub 
chaw hauj lwm tau, xws li Internal Revenue Service (IRS), Social 
Security Administration (SSA), thiab Department of Workforce 
Development (DWD). Dhau li ntawd lawm, DHS yuav muab koj lub npe 
thiab tus SSN mus txis nrog cov ntaub ntawv uas tau txais los ntawm cov 
tuam txhab tuav pov hwm kho mob los tshuaj xyuas seb koj puas muaj 
lwm yam kev tuav pov hwm. Yog koj muaj kev tuav pov hwm kho mob, 
ces SeniorCare yuav dhia dej num txog kev pab duav nqi nrog koj txoj 
phiaj xwm kho mob. 

Haiv neeg thiab hom neeg (tsis sau los tau) 
Xaiv qhov kev xaiv uas piav qhia txog koj thiab koj tus txij nkawm haiv 
neeg los sis hom neeg tau zoo tshaj plaws. Kev muab cov ntaub ntawv 
qhia paub no yog nyob ntawm koj siab yeem xwb thiab yuav tsis muab 
siv los txiav txim txog kev teev npe nkag rau koj. 

Kev muaj txij muaj nkawm thiab vaj tse nyob 
Xaiv qhov kev xaiv uas tsim nyog rau koj txoj kev muaj txij muaj 
nkawm.  

Rau nqe lus nug tias “Koj puas nrog koj tus txij nkawm nyob?”: 

• Xaiv “Yog” yog tias koj yuav txij nkawm lawm thiab nrog koj tus txij 

nkawm nyob. 

• Xaiv “Tsis Yog” yog tias koj tsis muaj txij nkawm los sis yog tias koj 
tus txij nkawm tsis nrog koj nyob. 

Cov neeg pej xeem Wisconsin 
Peb yuav xam tias koj yog ib tug neeg pej xeem Wisconsin yog tias koj 
ua tau raws li ib qho twg ntawm cov cai hauv qab no: 

• Muaj ib qho chaw nyob ruaj khov hauv Wisconsin 

• Raug xam tias yog ib tug neeg pej xeem Wisconsin rau lub hom phiaj 
kev them se 

• Yog ib tug neeg muaj cai pov npav uas teev npe rau hauv Wisconsin 

Pej Xeem Neeg Mis Kas 
Yog koj tab tom ua ntawv thov SeniorCare thiab tsis yog neeg pej xeem 
Meskas, ces muab koj daim ntawv teev npe neeg txawv teb chaws los sis 
tus nab npawb USCIS. Koj kuj tseem puav leej tuaj yeem muab daim 
ntawv theej rau tag nrho ob sab ntawm koj daim npav teev npe neeg 
txawv teb chaws rau kev txheeb xyuas koj qhov xwm txheej kev nkag 
teb chaws thiab tus nab npawb kev teev npe neeg txawv teb chaws.  

Teb cov lus nug hais txog tias seb koj tuaj rau Teb Chaws Meskas thaum 
twg, seb koj puas muaj sponsor, thiab seb koj puas muaj feem cuam 
tshuam nrog tub rog. 

Cov ntaub ntawv qhia paub txog tus txij 
nkawm (nqe 2) 
Koj yuav ua kom tiav nqe cov ntaub ntawv qhia paub txog tus txij nkawm 
hauv koj daim ntawv thov kev pab no los tsuas yog tias koj yeej muaj txij 
nkawm thiab tam sim no nws yeej nrog koj nyob nkaus xwb. Yog koj 
tsis nrog koj tus txij nkawm nyob thiab nws ho xav ua ntawv thov thiab, 

ces nws yuav tsum xa nws ib daim ntawv thov kev pab. 

Peb tsis suav cov nyiaj tau los ntawm lwm tus neeg hauv koj tsev neeg rau 
SeniorCare. 

Haiv neeg thiab hom neeg (tsis sau los tau) 
Xaiv qhov kev xaiv uas piav qhia txog koj tus txij nkawm haiv neeg los 
sis hom neeg tau zoo tshaj plaws. Kev muab cov ntaub ntawv qhia paub 
no yog nyob ntawm koj siab yeem xwb thiab yuav tsis muab siv los txiav 
txim txog kev teev npe nkag rau koj. 

Cov neeg pej xeem Wisconsin 
Peb yuav xam tias koj tus txij nkawm yog ib tug neeg pej xeem 
Wisconsin yog tias nws ua tau raws li ib qho twg ntawm cov cai hauv qab 
no: 

• Muaj ib qho chaw nyob ruaj khov hauv Wisconsin 

• Raug xam tias yog ib tug neeg pej xeem Wisconsin rau lub hom phiaj 
kev them se 

• Yog ib tug neeg muaj cai pov npav uas teev npe rau hauv Wisconsin 

Pej Xeem Neeg Mis Kas 
Yog tias koj tus txij nkawm tsis yog neeg pej xeem Meskas, ces muab 
nws daim ntawv teev npe neeg txawv teb chaws los sis tus nab npawb 
USCIS. Koj kuj tseem puav leej tuaj yeem muab daim ntawv theej rau 
tag nrho ob sab ntawm nws daim npav teev npe neeg txawv teb chaws 
rau kev txheeb xyuas nws qhov xwm txheej kev nkag teb chaws thiab 
tus nab npawb kev teev npe neeg txawv teb chaws.  

Teb cov lus nug hais txog tias seb nws tuaj rau Teb Chaws Meskas thaum 
twg, seb nws puas muaj sponsor, thiab seb nws puas muaj feem cuam 
tshuam nrog tub rog. 

Kev muaj txij muaj nkawm thiab vaj tse nyob 
Xaiv qhov kev xaiv uas tsim nyog rau koj tus txij nkawm txoj kev muaj 
txij muaj nkawm.  

Tus Social Security Number 
Sau koj tus txij nkawm tus SSN. Koj tus txij nkawm tus SSN thiab lwm 
cov ntaub ntawv uas tuaj yeem txheeb cim tus kheej tau yog yuav tsum 
tau muab raws li Wis. Stat. §§ 49.688 thiab 49.82(2). Kev tsis muab cov 
ntaub ntawv qhia paub no yuav ua rau koj daim ntawv thov kev pab 
nyiaj xoom qhaub tsis tau txais kev pom zoo. Nws tus SSN thiab cov 
ntaub ntawv uas tuaj yeem txheeb cim tus kheej tau tsuas yuav muab 
siv rau kev tswj hwm lub khoos kas SeniorCare nkaus xwb. Koj tus SSN 
yuav pab kom tuaj yeem siv khoos phis tawj los tshuaj xyuas koj cov 
ntaub ntawv qhia paub nrog tsoom hwv lwm lub chaw hauj lwm tau, xws 
li IRS, SSA, thiab DWD. Dhau li ntawd lawm, DHS yuav muab nws lub 
npe thiab tus SSN mus txis nrog cov ntaub ntawv uas tau txais los 
ntawm cov tuam txhab tuav pov hwm kho mob los tshuaj xyuas seb nws 
puas muaj lwm yam kev tuav pov hwm. Yog nws muaj txoj phiaj xwm 
tuav pov hwm kev kho mob, ces SeniorCare yuav dhia dej num txog kev 
pab duav nqi nrog nws txoj phiaj xwm kho mob. 

Chaw Nyob 
Koj yuav sau koj tus txij nkawm qhov chaw nyob rau hauv kab sau chaw 
nyob los tsuas yog thaum nws qhov chaw nyob txawv koj qhov nkaus 
xwb. 

Cov ntaub ntawv qhia paub txog cov nyiaj 
tau los (nqe 3) 
Kev teev npe nkag rau SeniorCare yog saib raws li cov nyiaj tau los uas 
ntxim li koj yuav tau txais hauv 12 lub hlis tom ntej. Yog tias koj nrog koj 
tus txij nkawm nyob, ces koj yuav tsum sau koj tus txij nkawm cov nyiaj tau 

los nkag tib si.  

Koj yuav tsum sau cov nyiaj xam tag nrho rau txhua hom nyiaj tau los zam 
kiag rau cov uas tau los ntawm kev ua hauj lwm rau tus kheej xwb. Cov 
nyiaj xam tag nrho yog cov nyiaj ua ntej them se los sis txiav lwm yam kev 
txiav tawm. 

Thaum sau koj cov nyiaj tau los, koj yuav tsum: 

• Sau qhov txwm daus las nkaus xwb, tsis txhob sau cov seem ua cents. 

• Sau “$0” yog tias koj tsis muaj ib hom nyiaj tau los twg hlo li. 

• Nco ntsoov tias koj yeej sau cov nyiaj hauv ib xyoos lawm, tsis yog 
cov nyiaj hauv ib hlis. 

Muaj ntau yam nyiaj tau los yuav tsis raug suav nkag. Cov no yog muaj 
xws li no:  

• Supplemental Security Income (SSI) 

• Cov nyiaj them pab kev kub ntxhov thiab xwm txheej ti tes ti taw 

• Cov nyiaj hauv tus askhauj txuag nyiaj rau kev txhim kho tus kheej 

• Cov nyiaj them rau kev daws teeb meem kev tsib nyiaj uas tau txais 
kev pom zoo los ntawm tsoom hwv teb chaws txoj cai lij choj rau Cov 
Qub Neeg Meskas Xeeb Txawm 

• Cov nyiaj tau los los sis cov nyiaj xoom qhaub los ntawm qee cov 
khoos kas tshwj xeeb 

Siv daim ntawv qhia kev xam cov nyiaj tau los uas pib ntawm nplooj 13 
ntawm cov lus qhia no los pab koj xam koj cov nyiaj tau los.  

Cov chaw tau nyiaj los tseem ceeb uas yuav muab suav nkag rau 
SeniorCare yog tau muab piav qhia rau hauv qab no.  

Social Security 
Tag nrho cov nyiaj them los ntawm Social Security, suav nrog cov nqi 

them rau Medicare yog tias raug txiav tawm los ntawm koj daim tshev 
nyiaj xoom qhaub los sis kev xa nyiaj hauv es lev thaus niv. Kab no kuj 
puav leej suav nrog cov nyiaj xoom qhaub kev so hauj lwm rau cov neeg 
ua hauj lwm kev tsheb ciav hlau yog tias cov nyiaj no yog them los 
ntawm Social Security Administration.  

Nyiaj tau los ntawm kev ua hauj lwm thiab nyiaj hli 
Koj cov nyiaj hli, cov nyiaj nqi zog, cov nyiaj bonuses, thiab cov nyiaj 
commissions (tsis suav nrog cov nyiaj tau los ntawm kev ua hauj lwm 
rau tus kheej los sis kev sib koom lag luam) ua ntej kev them se los sis 
kev txiav tawm.  

Yog koj siv koj daim ntawv ua se los sis daim foos W-2 los ntawm lub 
xyoo dhau los coj los khwv yees txog koj cov nyiaj tau los, ces xav txog 
tias seb koj puas xav tias tseem yuav ua hauj lwm ib yam qub, ntau dua 
qub, los sis tsawg dua qub hauv 12 lub hlis tom ntej. Tsis txhob siv tus 
lej nyiaj tau los xam tag nrho uas muab hloov kho tag lawm los ntawm 
koj daim ntawv ua se.  

Nyiaj laum paj, nyiaj faib paj ntsig, thiab cov nyiaj tau los 
ntawm kev nqis peev 

Khwv yees tag nrho cov nyiaj laum paj hauv ib xyoos, nyiaj faib paj 
ntsig, thiab cov nyiaj tau los ntawm kev nqis peev. Koj yuav tsum suav 
cov nyiaj uas khwv tau los txawm tias koj tsis tau txais cov nyiaj ntawd 
los xij. Piv txwv li, cov nyiaj laum paj uas tau los ntawm daim ntawv pov 
thawj tso nyiaj (CD) uas tau muab rov qab coj mus tso ntxiv rau hauv 
pob peev loj yuav tsum tau suav nkag. 

 Yog koj xav tias yuav poob peev, ces sau xoom (zero). Tsis txhob 
sau tus lej lauv (negative figure) rau. 

Kev ua hauj lwm rau tus kheej 
Cov nyiaj tau los ntawm kev ua liaj ua teb qoob loo los sis kev lag luam 

uas ib leeg yog tswv kheej los sis nrog lwm tus. Tshem tawm (subtract) 
koj cov nqi khiav lag luam, kev ua lag luam poob peev, kev poob nqi 
ntawm cov dej av vaj tse siv ua lag luam, thiab lwm yam kev txiav tawm 
uas IRS tso cai rau koj txiav tawm ntawm koj cov nyiaj tau los ntawm 
kev ua hauj lwm rau tus kheej.  

Koj tuaj yeem saib koj cov se los ntawm lub xyoo tas los kom paub txog 
qhov uas koj khwv tau thiab qhov uas koj tau txais kev tso cai txiav 
tawm. Yog koj xav tias yuav poob peev rau kev ua hauj lwm rau 
tus kheej, ces sau xoom (zero). Tsis txhob sau tus lej lauv (negative 
figure) rau. 

Nyiaj so hauj lwm 
Nyiaj laus, nyiaj tus askhauj 401(k), Nyiaj Xoom Qhaub Qub Tub Rog, 
feem uas yuav tau them se ntawm cov askhauj nyiaj so hauj lwm ntiag 
tug (IRAs), thiab cov nyiaj xyoo uas them ua ntu zus yam xwm yeem 
nkaus.  

Qhov no suav nrog cov nyiaj xoom qhaub kev so hauj lwm rau cov neeg 
ua hauj lwm kev tsheb ciav hlau uas tau them los ntawm Railroad 
Retirement Board.  

Cov nyiaj tau los ntawm nqi xauj av los sis vaj tse (tsis yog 
kev ua lag luam) 

Cov nyiaj tau los ntsig txog kev xauj av/vaj tse rho tawm (minus) cov nqi 
khiav lag luam. Yuav tsum tsis txhob muab cov nyiaj tau los teev rau 
qhov chaw no yog tias khwv tau los ntawm kev ua hauj lwm rau tus 
kheej.  

Lwm yam 
Kev pab nyiaj ntsuab, nyiaj poob hauj lwm los sis nyiaj them raug mob, 
nyiaj yug tus txij nkawm, nyiaj txhawb pab thiab lwm yam nyiaj tau los 
uas tsis teev rau hauv cov nyiaj tau los ntawm lwm qhov.  

Yog koj tau txais nyiaj los ntawm tus txij nkawm uas tsis nrog koj nyob, 
ces sau rau ntawm no. 

Xam tag nrho (tsis sau los tau) 
Kev sau cov nyiaj xam tag nrho yog tsis sau los tau. Yog koj tsis sau, ces 
SeniorCare yuav mam li pab xam rau koj. 

Kev kos npe (nqe 4) 
Kev xa daim ntawv thov kev pab yam tsis kos npe rau yuav ua rau muaj 
kev qeeb lig rau kev teev npe nkag. Tus thov kev pab los sis tus neeg sawv 
cev uas tau txais kev tso cai, tus saib xyuas raws cai lij choj, tus neeg tau 
txais kev cwb cai, los sis tus neeg tiv thaiv uas ua daim ntawv thov kev pab 
sawv cev rau tus thov kev pab yuav tsum tau kos npe thiab rau lub hnub 
tim rau daim ntawv thov kev pab.  

Tus nqi teev npe nkag (nqe 5) 
Yog tias koj tsis muab koj qhov nqi teev npe nkag kom txwm, ces tej 
zaum koj qhov kev teev npe nkag rau SeniorCare yuav tsis raug lees 
txais los sis yuav qeeb lig. Thaum koj xa daim ntawv thov kev pab uas 
koj sau tiav lawm tuaj mus, ces nco ntsoov muab qhov nqi teev npe tag 
nrho xa nrog koj daim ntawv thov kev pab mus. 

Yog tias koj daim ntawv thov kev pab SeniorCare tsis tau txais kev pom 
zoo, ces peb yuav muab koj qhov nqi teev npe nkag xa pais xab nis rov qab 
tsis pub dhau rau txog yim lub lim tiam. 

Qhov nqi teev npe nkag uas xa ua ke nrog tuaj  
Kos X rau lub npov nyob ib sab ntawm $30 yog tias tsuas muaj ib tug neeg 
thov xwb. Kos X rau lub npov nyob ib sab ntawm $60 yog tias koj thiab koj 
tus txij nkawm uas nrog koj nyob neb ob leeg thov SeniorCare. 

Kev them nyiaj yog tuaj yeem them tau los ntawm daim ntawv xaj them 

nyiaj, daim tshev them nqi, los sis daim tshev ntiag tug uas them mus rau 
“State of Wisconsin.” Sau txhua tus thov kev pab lub npe rau ntawm koj 
daim tshev los sis daim ntawv xaj them nyiaj. Tsis txhob muab nyiaj 
ntsuab.   

Cov ntaub ntawv qhia paub txog lwm lub 
khoos kas 
Yog tias koj xav paub txog lwm lub khoos kas, xws li Medicare Savings 
Program los sis FoodShare, ces tiv tauj Feem Pab Cuam Tswv Cuab ntawm 
800-362-3002. Lub Medicare Savings Program yuav pab cov neeg muaj 
cai tsim nyog tau txais them rau Medicare tus nqi sib koom tuav pov hwm 
thiab cov nqi them yuav Part A thiab Part B. FoodShare yuav pab cov neeg 
muaj cai tsim nyog tau txais yuav zaub mov noj. Tej zaum yuav tsum tau 
muab cov ntaub ntawv qhia paub ntau ntxiv yog tias koj txiav txim siab 
thov cov khoos kas no thiab.  

Yog xav paub seb koj puas muaj cai tsim nyog tau txais lwm lub khoos kas, 
koj tuaj yeem tiv tauj koj lub nroog los sis lub koom haum Haiv Neeg 
Tsawg hauv cheeb tsam los sis mus saib access.wi.gov. Mus hauv online 
rau dhs.wi.gov/im-agency los nrhiav cov ntaub ntawv tiv tauj ntawm koj 
lub koom haum.  

https://access.wi.gov/
https://www.dhs.wisconsin.gov/forwardhealth/imagency/index.htm

Koj cov cai thiab cov kev thaj tsob 

Tej kev hloov pauv, xws li kev ploj tuag ntawm ib tug tswv cuab, chaw nyob 
(xws li chaw nyob pais xab nis), kev hloov mus nyob ruaj khov rau 
Wisconsin sab nrauv, thiab kev hloov pauv ntawm cov neeg hauv tsev neeg 
(kev sib yuav, kev sib nrauj, los sis kev sib cais nyob), uas cuam tshuam 
rau koj thiab/los sis koj tus txij nkawm yuav tsum tau tshaj qhia rau 
SeniorCare Feem Pab Cuam Qhua paub ntawm 800-657-2038 tsis pub 
dhau 10 hnub. Tej kev hloov pauv no kuj tseem puav leej tshaj qhia los 
ntawm kev sau ua ntaub ntawv tau tib si mus rau:  

SeniorCare  

PO Box 6710  

Madison, WI 53716-0710  

Koj qhov kev kos npe rau ntawm daim ntawv thov kev pab (Nqe 4 ntawm 
daim foos) txhais tau tias koj tso cai rau DHS thov txhua yam ntaub ntawv 
qhia paub ntxiv uas tsim nyog thiab tseem ceeb rau kev tswj hwm lub 
khoos kas SeniorCare yam tsim nyog.  

Los ntawm kev kos koj lub npe los sis los ntawm kev kom ib tug neeg kos 
npe sawv cev rau koj, ces yog koj pom zoo tias cov ntaub ntawv qhia paub 
uas koj los sis koj tus neeg sawv cev muab yeej muaj tseeb thiab raug 
lawm. Koj thiab koj tus neeg sawv cev yog tus thaj tsob rau cov ntaub 
ntawv qhia paub uas tsis raug los sis yuam kev. Lub txim rau kev muab cov 
ntaub ntawv qhia paub cuav yuav tuaj yeem raug nplua txog li $10,000 los 
sis raug kaw tsis txog li ib xyoos, los sis ob qho tib si.  

Koj muaj cai thov lub rooj mloog kev ncaj ncees tau yog tias koj tsis pom 
zoo rau txhua yam kev nqis tes ua txog koj daim ntawv thov kev pab los sis 
cov txiaj ntsig uas niaj hnub tau txais. Koj tuaj yeem thov kom lub rooj 
mloog kev ncaj ncees tau los ntawm kev sau ntawv mus rau:  

Wisconsin Department of Administration  

Division of Hearings and Appeals  

PO Box 7875  

Madison, WI 53707-7875  

Department of Health Services yog ib tug tswv ntiav hauj lwm thiab lub 
chaw muab kev pab cuam uas muaj vaj huam sib luag. Yog koj muaj kev 
xiam oob qhab thiab xav siv cov ntaub ntawv qhia paub no ua lwm hom 
qauv ntaub ntawv, los sis xav kom muab txhais ua lwm hom lus, ces thov 
tiv tauj rau 608-266-3356 (suab lus) los sis 711 (TTY). Txhua yam kev pab 
txhais ntaub ntawv yog pub dawb xwb. 

Yog xav ua ntawv tsis txaus siab txog kev ntxub ntxaug, tiv tauj rau: 

Civil Rights Compliance Office  

Wisconsin Department of Health Services  

Office of Affirmative Action and Civil Rights Compliance  

201 E. Washington Ave., Room E200B  

PO Box 7850  

Madison, WI 53707-7850  

Xov Tooj 608-267-4955 (suab lus) los sis 711 (TTY) los sis fev 608-267-
2147 

Daim ntawv teev yam uas yuav tau tshuam 
xyuas rau daim ntawv thov kev pab 
SeniorCare 
 Ua kom tiav txhua nqe. Yog koj yuav txij nkawm lawm thiab koj nrog 

koj tus txij nkawm nyob, ces thov nco ntsoov sau cov ntaub ntawv qhia 
paub txog nws thiab. 

 Kev kos npe thiab rau lub hnub tim rau koj daim ntawv thov kev 
pab. Yog koj muaj tus neeg sawv cev uas tau txais kev tso cai, tus saib 
xyuas raws cai lij choj, los sis tus neeg tau txais kev cwb cai, ces lawv 
yuav tsum tau kos npe rau.  

 Sau ib daim tshev los sis daim ntawv xaj them nyiaj mus rau 
“State of Wisconsin” mus ua qhov nqi teev npe thiab muab xa 
nrog koj daim ntawv thov kev pab mus ($30.00 rau ib leeg; $60.00 
yog tias koj thiab koj tus txij nkawm thov ua ke). 

 Muab koj daim ntawv thov kev pab thiab qhov nqi teev npe xa 
mus rau: 

SeniorCare 

PO Box 6710  

Madison, WI 53716-0710. 

 Tshuaj xyuas koj cov ntawv pais xab nis rau tsab ntawv ceeb 
toom txog kev txiav txim siab. Feem ntau lawm yuav siv sij hawm li 
4–6 lub lim tiam los tos kom paub seb koj puas raug teev npe nkag rau 
SeniorCare.  

Daim ntawv qhia kev xam cov nyiaj tau los 
Daim ntawv qhia no yuav pab koj muab koj cov nyiaj tau los txhua hli xam 
mus ua cov nyiaj tau los xam tag nrho hauv ib xyoos uas koj xav tias yuav 
tau txais hauv 12 lub hlis tom ntej. Siv thawj kem rau koj cov nyiaj tau los. 
Siv kem thib ob rau koj tus txij nkawm cov nyiaj tau los yog tias nws nrog 
koj nyob. 

Tseem Ceeb: Sau cov nyiaj xam tag nrho (cov nyiaj ua ntej them se 
los sis lwm yam kev txiav tawm) rau txhua hom nyiaj tau los zam kiag rau 
kev ua hauj lwm rau tus kheej, uas yuav tsum yog cov nyiaj xam tag nrho 
tom qab txiav tawm lawm xwb. Muab qhov koj khwv yees tias zoo tshaj 
plaws rau txhua hom. Sau qhov txwm dollars nkaus xwb, txhob sau 
qhov cents. 

Kev xam tus thov kev pab cov nyiaj tau los 

Hom nyiaj tau los Cov nyiaj txhua hli 
12 lub hlis 
multiplier 

Xam tag nrho 

1) Social Security $ ____________ x 12 = $____________ 

2) Nyiaj tau los ntawm 
kev ua hauj lwm 
thiab nyiaj hli 

$ ____________ x 12 = $____________ 

3) Nyiaj laum paj, 
nyiaj faib paj ntsig, 
thiab cov nyiaj tau 
los ntawm kev nqis 
peev 

$ ____________ x 12 = $____________ 



SENIORCARE APPLICATION INSTRUCTIONS  
F-10076A (07/2026) 
Nplooj 17 ntawm 18 

 

4) Kev ua hauj lwm 
rau tus kheej  

$ ____________ x 12 = $____________ 

5) Nyiaj so hauj lwm  $ ____________ x 12 = $____________ 

6) Cov nyiaj tau los 
ntawm nqi xauj av 
los sis vaj tse (tsis 
yog kev ua lag 
luam) 

$ ____________ x 12 = $____________ 

7) Lwm yam $ ____________ x 12 = $____________ 

Xam tag nrho $ ____________ x 12 = $____________ 

 

Kev xam tus txij nkawm cov nyiaj tau los 

Hom nyiaj tau los Cov nyiaj txhua hli 
12 lub hlis 
multiplier 

Xam tag nrho 

1) Social Security $ ____________ x 12 = $____________ 

2) Nyiaj tau los ntawm 
kev ua hauj lwm 
thiab nyiaj hli 

$ ____________ x 12 = $____________ 

3) Nyiaj laum paj, 
nyiaj faib paj ntsig, 
thiab cov nyiaj tau 
los ntawm kev nqis 
peev 

$ ____________ x 12 = $____________ 

4) Kev ua hauj lwm 
rau tus kheej  

$ ____________ x 12 = $____________ 

5) Nyiaj so hauj lwm  $ ____________ x 12 = $____________ 

6) Cov nyiaj tau los 
ntawm nqi xauj av 
los sis vaj tse (tsis 
yog kev ua lag 
luam) 

$ ____________ x 12 = $____________ 

7) Lwm yam $ ____________ x 12 = $____________ 

Xam tag nrho $ ____________ x 12 = $____________ 

 


	COV LUS QHIA RAU KEV UA DAIM NTAWV THOV KEV PAB SENIORCARE
	Txoj hau kev ua kom tiav daim ntawv thov kev pab
	Cov ntaub ntawv qhia paub txog tus thov kev pab (nqe 1)
	Chaw Nyob
	Tus Social Security Number
	Haiv neeg thiab hom neeg (tsis sau los tau)
	Kev muaj txij muaj nkawm thiab vaj tse nyob
	Cov neeg pej xeem Wisconsin
	Pej Xeem Neeg Mis Kas

	Cov ntaub ntawv qhia paub txog tus txij nkawm (nqe 2)
	Haiv neeg thiab hom neeg (tsis sau los tau)
	Cov neeg pej xeem Wisconsin
	Pej Xeem Neeg Mis Kas
	Kev muaj txij muaj nkawm thiab vaj tse nyob
	Tus Social Security Number
	Chaw Nyob

	Cov ntaub ntawv qhia paub txog cov nyiaj tau los (nqe 3)
	Social Security
	Nyiaj tau los ntawm kev ua hauj lwm thiab nyiaj hli
	Nyiaj laum paj, nyiaj faib paj ntsig, thiab cov nyiaj tau los ntawm kev nqis peev
	Kev ua hauj lwm rau tus kheej
	Nyiaj so hauj lwm
	Cov nyiaj tau los ntawm nqi xauj av los sis vaj tse (tsis yog kev ua lag luam)
	Lwm yam
	Xam tag nrho (tsis sau los tau)

	Kev kos npe (nqe 4)
	Tus nqi teev npe nkag (nqe 5)
	Qhov nqi teev npe nkag uas xa ua ke nrog tuaj


	Cov ntaub ntawv qhia paub txog lwm lub khoos kas
	Koj cov cai thiab cov kev thaj tsob
	Daim ntawv teev yam uas yuav tau tshuam xyuas rau daim ntawv thov kev pab SeniorCare
	Daim ntawv qhia kev xam cov nyiaj tau los
	Kev xam tus thov kev pab cov nyiaj tau los
	Kev xam tus txij nkawm cov nyiaj tau los



